
PROGRAMA DO VI MERCADO INTERNACIONAL

- Do 10 ao 13 de maio no CGAC: VIDEOTECA 

Este é un espazo de visionado con aceso ás curtametraxes para os compradores, distribuidores e programadores en horario de 10-14 e de 16- 20h. Cada día, ao rematar, terán como punto de encontro máis distendido xunto con calquera interesado o Café Garum.
- Mércores 11 de maio no CGAC: 

· Programa do Encontro dos Centros Audiovisuais de Galicia

•  09:00-10:00 Benvida e Mesa Redonda: “Como mover a túa curtametraxe”, con Ismael Martín (xurado Escolas e distribuidor da ECAM e “Madrid en Corto”);  Ximena Losada (distribuidora de Amen Cinema), Juan Escudero (xurado RTP e director da distribuidora de curtas Some Like it Short), e Eduardo Cerveira (xurado Escolas e distribuidor de Brazilian Shorts), moderado polo director de Curtocircuíto, Tim Redford.

• 10:00-11:00 Preguntas e respostas con compradores “Como facer a túa curta atractiva”, con João Garção Borges (xurado RTP e comprador da Radio Televisión Portuguesa); Ruth Cantarero (xurado Explora e compradora de Metrópolis - TVE) moderado por Tim Redford, director do festival.

• 11:00-11:30 Pausa - Café.

• 11:30-12:30 Mesa Redonda: “Da curta á longa”, con Jorge Coira (xurado Compostelae e director), Javi Camino

(director); Eduardo Chapero-Jackson (xurado Compostelae e director) e Fernanda del Nido (Tic Tac producciones), e moderado por Martin Pawley (crítico, produtor de Zeitun Films e xurado RTP).

• 12:30-13:45 Masterclass Phil Mulloy (xurado internacional e director/animador). Ver p. 86.

• 13:45-15:15 Pausa - Xantar.

• 15:15-16:15 Proxección “25 Anos da EICTV escola de Cuba” (ver p.59). 

• 16:15-17:15 Presentación da Escola de Cinematografía e do Audiovisual da Comunidade de Madrid (ECAM) + Proxección.

• 17:15-17:30 Pausa.

• 17:30-18:15 Presentación Final Cut Studio. Soluciones Apple para Audiovisuales.

• 18:15-19:45 Proxección do concurso das Escolas Galegas (ver p.46).

• 19:45-20.00 Entrega de Premios da Competición Escolas Galegas.
· Clase Maxistral no CGAC, mércores 11 ás 12:30, impartida por Phil Mulloy
Como facer que una mala animación pareza boa (ou peor, depende do teu gusto). En 2005 Phil Mulloy fixo uns 60 debuxos nunha mañá. Empregou unha tablet e tentou ter o menor control posible sobre os trazos que facía. Desde aquela, utilizou estes 60 debuxos para facer unha serie de animación de doce partes chamada The Christies e unha longametraxe titulada Goodbye Mister Christie. Os filmes gañaron o Gran Premio de Cinamina e do Festival de Animación de Ottawa.

Goodbye Mister Christie é a primeira parte dunha triloxía. Empregando os mesmos debuxos, agora está a piques de rematar a segunda parte, Dead but not Buried. Falará de como fai estas películas e do seu xeito de entender e facer animación en xeral. Tamén amosará exemplos concretos do seu traballo.
- Xoves 12 de maio ás 11:30 no CGAC: sesión de pitching Compostela Guión

O pitching é a arte de saber contar un proxecto audiovisual de forma que xere interese. Moitos proxectos de curtametraxes non ven a luz porque non chegan a ser lidos por produtores ou xefes de desenvolvemento e morren nun caixón.

A oportunidade para presentar un proxecto a estes investidores adóitase producir nun encontro en vivo, nun marco como o dun festival. Curtocircuíto ofrece así un espazo na súa xornada especialmente dedicada ao audiovisual galego, onde quen quere vender debe estar preparado para transmitir as ideas clave en menos de 15 minutos, plasmalas en pouco máis dun folio ou expor de xeito atractivo as posibilidades dunha historia, unha idea orixinal ou unha personaxe e, deste xeito, aproveitar a ocasión para levalo a cabo.

- Do 10 ao 13 de maio na Galería Sargadelos: OBRADOIRO CURTO-VISIÓN AS COMPUTER

Neste Obradoiro “Curto-Visión As Computer”, patrocinado pola tenda compostelá oficial de Apple As Computer, alumnos e alumnas da Facultade de Comunicación e Ciencias Sociais da USC, dirixidos por Xaime Fandiño, profesor investigador da USC e director de cine, elaborarán e editarán un programa divulgativo e de entrevistas. O traballo destes reporteiros tentará achegar unha ollada diferente do certame, explorando con novos enfoques a parte máis íntima do festival. O seu obxectivo é trasladar o espírito do Festival Internacional Curtocircuíto a unha peza audiovisual.

